FRYSKE i#! AKADEMY

GENEALOGYSK WURKFERBAN

Ferslach fan de Gearkomste fan it Genealogysk Wurkferban op sneon 28 oktober 2023 om 13.30
oere yn seal fan de Twa Gemeenten yn Jirnsum.

Oanweézich:
Foarsitter Gosse van der Plaats iepent de gearkomste en hjit elkenien wolkom.

Earst fertelt Van der Plaats wat oer de Fryske Akademy dy’t 85 jier bestiet. Yn 1914 joech dimny Sipke
Huisman de oanset, mar it duorre noch oant 1938 eart de Akademy oprjochte waard op in gearkomste
yn it Oranjehotel yn Ljouwert. Al 85 jier haldt de Akademy him dwaande mei wittenskip oer skiednis
en erfguod, minske en omjouwing, taal.

Op it méd fan taal hat de Akademy in ferneamde wurdboekofdieling. Eltsenien kent wol de
hanwurdboeken, it grut Frysk wurdboek of Frysker, it online programma dat brikt wurde kin om
teksten oer te setten.

De Akademy har ek wurkferbannen. Yn de wurkferbannen wurdt troch net-wittenskippers ndersyk
dien, de saneamde boargerwittenskip.

It Genealogysk Wurkferban is ien fan de aldste wurkferbannen. SGnt 1951 wurdt it |Genealogysk
Jierboek utjan. Fierder binne der gearkomsten mei sprekkers oer nijsgjirrige genealogyske en
histoaryske (nderwerpen, is der jierliks in ekskurzje, is der in gréfskriftenkommisje, dy’t yn tsjerken
alde gréfskriften opnimt en dogge wy mei oan de genealogyske dei.

Yn 1956 waard de Fryske Rie foar Heraldyk oprjochte. Jelle Terluin fertelt oer it wurk fan dizze rie. Hja
registrearje en Gntwerpe oerheids- en famyljewapens en flaggen. Jelle fertelt wat oer it wapen fan
Jirnsum. Dit wapen is in weagjende sulveren ban op in read skyld, mei yn it midden fan de ban in
Mauritsiuskris. De weagjende ban stelt de Boarn foar en it Mauritiuskris verwiisd nei de
beskermhillige fan de tsjerke fan Jirnsum.

Dan komt Simen Schoustra oan it wurdt oer de syktocht nei Scarwier. De
Nijdams stamme 6f fan Nysk Meinderts Scarwier. Har gréfstien is yn de
tsjerke fan Grou te finen. Mar wat is Scarwier. Fjouwer hypothesen: 1 in
toponym, 2 de namme fan in pleats, 3 it hat te krijen mei kwelderlan, 4 it is
in lokaasje bij in (alde) seedyk. Der binne mear wieren yn dit gebiet:
Poppenwier, Abbingawier, Easterwierrum. In wier is in terp. Der binne
doarpsterpen, huasterpen en stinswieren. Scarwier moat earne yn
Raarderhim lizze, yn it doarpsgebiet fan Raard en net fier fan de alde
Middelsee fanwegen it wurd skar. Schoustra hat alle terpen yn dit gebiet yn
kaart brocht en komt ta de konkluzje dat Scarwier de terp Baansterbuorren
is.

Baansterbuorren

Nei it skoft is it suvelfabryk fan
Jirnsum it Gnderwerp der’t Symen
Schoustra wat oer fertelt. Al foar
1940 is it yn 1888 oprjochte fabryk
sletten. 1888 wie in omslachpunt yn
‘e ekonomy; de lanboukrises wie
foarby en it gong stadichoan better. It
earste kooOperative suvelfabryk wie
yn 1886 yn Wergea oprjochte.
Jirnsum folget dan al gau. Yn juny
1888 wurdt it fabryk oprjochte en it

bouterrein kocht en yn desimber fan dat jier start de produksje al. De boeren sels soargje foar it
startkapitaal. De oprjochters binne boerefamyljes mei eigen bedriuwen en hja binne allegaerre oan
elkoar besibbe. Sa wie der Rinse Synes van der Goot (1841-1901) boer op Ludringa en yn 1871 al
rintenier; hy siet yn ferskate bestjoeren. Syn broer Gerben Synes van der Goot (1843-1924) boer op
Molesyl, siet ek yn ‘e blterhannel. Bonne Hylkes Hylkema (1833-1899), boer op Kleaster Ealsum, kaam
ut in sterk laach fan boeren en feekeaplju. Klaas Feites de Haan (1838-1920), boer op Ludringa, trout
mei Grietje Boersma. Dirk Herres Hooghiemster (1848-1928) boer op Asingastate, trout mei Sytske
Klases Bergsma, de widdo fan Klaas Baukes Boersma, Dirk is fan de pleats set, om’t er him net goed
bebuorke. Antje Baukes Boersma (1847-1919), suster fan Klaas Baukes Boersma en net trout.

Hylke Bonnes Hylkema (1858-1935)
Underwizer, waard de earste
direkteur fan it Jirnsumer fabryk. Hy
skriuw ek studzjeboeken en wie
nasjonaal suvelkonsulint.

timmerman en architekt, boude de
tsjerke, pleatsen, rinteniershuzen en
suvelfabriken.

Jacob Ruurds Nijdam (1847-1898) e } l

Schoustra leit Ut hoe’'t de
famyljerelaasjes wiene. It Jirnsumer
fabryk hie by de oprjochting 32 leden
en wie in lytse fabryk en der wiene

gjin mooglikheden om it tal leden Ut te wreidzjen. Yn 1938 haldt it Jirnsumer

suvelfabryk op te bestean. De molke giet dan nei Sybrandabuorren.

Foarsitter Gosse van der Plaats wiist der noch even op dat belangstellenden stiper wurde kinne fan de
Fryske Akademy en dat stipers fergees lid wurde kinne fan in wurkferban. As der dan gjin fragen mear

binne slut de foarsitter de gearkomste.

Ferslachjouwer: Tinse Spits




